PEARSANTACHT CHONAILL.

Fear deas, simplí ab ea Conall.  Deirtear ag tús an scéil nach mbeadh sé furasta dó bean chéile a fháil, mar nach raibh sé iontach cuideachtúil.  Feirmeoir bocht a bhí ann nach raibh culaith maith éadaigh aige.  Bhí sé iontach practiciúil mar dhuine, mar shocraigh sé ar bhríste pósta a fháil sula bhfuair sé bean!  Caithfidh gur duine faiteach soineanta é fosta, mar chuir sé a mhuinín ina chara Micí.  Níor thuig sé go raibh dúil ag Micí i Sábha é féin.  Sa deireadh, d’iarr Micí Sábha dó féin, agus pósadh iad.  Is léir gur duine crosta é, áfach, mar thiontaigh sé suas i dteach na bainise agus é ar meisce.  Ní raibh sé ró-shásta gur thréig Micí é.  Ach fuair Micí bás cúig bliana ina dhiaidh sin, agus thosaigh Conall ag tabhairt cuairt ar Shábha sa teach.  Léirítear anseo gur duine cuidiúil, cineálta é.  Chuidigh sé le Sábha an uaigh a mhaisiú, agus rinne sé cuid mhór timireachta di.  Feicimid gur duine fial é fosta nuair a thairg sé an dá phunt ón iascaireacht do Shábha.

PEARSANTACHT SHÁBHA.

Deirtear ag tús an scéil gur “cailín beag lách” í Sábha Néill Óig.  Caithfidh go raibh sí measartha cineálta, mar thosaigh sí á chosaint Chonaill nuair a cháin Micí é sa teach.  Bhí trua aici don ”sreamaide bocht”.  Ag an am céanna, déarfainn go raibh sí glic go leor.  Nuair a fuair a fear céile bás, bhí sí trína chéile ar fad leis an bhuaireamh.  Ach bhí sí sásta beannacht mhór a thabhairt do Chonall nuair a tháinig sé ar cuairt.  Dar le máthair Mhicí, ní raibh sí fíorbhuartha ar chor ar bith.  Sa deireadh, bhí sé míchuí ar fad bríste an fhir mhairbh a thabhairt dá fear céile nua!

PEARSANTACHT MHICÍ.

Níor thaitin carachtar Mhicí liom ar chor ar bith.  Thréig sé a chara nuair a d’iarr Conall air dul chuig Sábha ag iarraidh í a phósadh.  Is léir nach duine dílis nó cara maith é.  Bhí sé breá sásta magadh faoina chara, agus clú Chonaill a mhilleadh.  Ní fear rómánsúil é ach an oiread, mar bhí eagla air go bhfágfadh a athair é gan teach gan talamh dá bpósfadh sé.  Fear éadmhar a bhí ann chomh maith, mar chuir sé isteach air go mór gur chosain Sábha Conall an oíche a chuaigh sé chun tí ag iarraidh mná.   Is léir gur carachtar santach, leithleach é nár smaoinigh riamh ar dhuine ar bith ach é féin.

